
Isang Taga-empleyong Nagbibigay ng Pantay na Oportunidad
U.S. Census Bureau

D-3282 (T) (12-99)

Nakatatanda at Mas
Malamang na Sumagot ng
Census
Ang mga Nasa Sambahayang May Edad na 55 at Mas
Matanda ay Mas Malamang Kaysa Nakababatang May
Sapat na Gulang na Magpakoreo Pabalik ng Kanilang mga
Census Questionnaire.
Maaaring ang tingin nila dito ay kanilang tungkuling sibiko – dahil alam nilang
ang census ay isinulat sa Konstitusyon ng Estados Unidos upang masigurong
ang bilang ng kinatawan sa Kongreso ay nagpapakita ng dami ng mga tao sa
mga estado. Maaaring lumahok sila sa Census noon at ang karanasan nila ay
nagsasabi sa kanila na ang Census Bureau ay maaaring pagkatiwalaan upang
walang ibang makaalam ng kanilang mga sagot. Maaaring nalaman nila na ang
pagpapakoreo pabalik ng kanilang mga questionnaire ay makakatipid ng dolyar
ng mambubuwis sa pamamagitan ng pag-aalis ng pangangailangang
magpadala ng tagakuha ng census sa kanilang bahay. O maaaring naiintindihan
nila na ang mga bilang na inilalabas ng census ay pinakikinabangan ng kanilang
komunidad. Hindi natin tunay na nalalaman kung bakit ang mga nakatatandang
may sapat na gulang ay mas malamang na sumagot sa census kaysa iba, pero
ikinalulugod namin ang kanilang suporta.

Ang Census 2000 ay Magbibigay ng Pakinabang sa
Nakatatandang May Sapat na Gulang.
• Ang mga taong sumasagot sa census ay tumutulong sa kanilang mga

komunidad na makakuha ng pondong pederal at mahalagang impormasyon
para sa pagpaplano ng mga ospital, mga pasilidad sa pag-aalaga, at mga
sentro ng komunidad at mga serbisyong espesyal na transportasyon para
sa mga may kapansanan.

• Ang impormasyon sa edad at kapansanan ay ginagamit upang magplano
para sa bilang ng mga taong karapat-dapat sa mga benepisyo ng
Seguridad Sosyal at Medicare.

• Ang pagbibigay ng pantay na oportunidad sa pagtatrabaho ay ipinatutupad
sa ilalim ng Hakbang sa Diskriminasyon sa Edad at Pagtatrabaho na
ginagamit ang impormasyon ng census.

• Ang Department of Veterans Affairs ay gumagamit ng impormasyon ng
census upang malaman ang pangangailangan sa hinaharap ng mga ospital,
nursing home, sementeryo, mga serbisyong tirahan at iba pang benepisyo
para sa mga beterano.

• Sa Ilalim ng Hakbang sa Nakatatandang Amerikano, ang mga pondo sa
pagkain, pangangalaga ng kalusugan at mga serbisyong pambatas ay
ipinamamahagi sa mga lokal na ahensiya batay sa impormasyon ng census
tungkol sa matatandang tao na may maliliit na kita.

• Ang impormasyon ng census ay tumutulong sa mga pang-estado at lokal na
ahensiya na malaman kung sapat ang pabahay para sa matatandang tao.

• Sa ilalim ng Hakbang sa Pederal na Paghahatid, ang impormasyon ng census ay
ginagamit upang maglaan ng pondo sa mga sistemang maramihang paghahatid
upang magkaloob ng mga pasilidad sa mga may kapansanan.

• Ang Administration on Aging ay gumagamit ng impormasyon tungkol sa
pagkakaroon ng sapat o hindi sapat na teleponong makukuha bilang
panukat ng pag-iisa o pagiging hiwalay sa lipunan.

Ang pantay na
oportunidad sa
pagtatrabaho ay
ipinatutupad sa ilalim
ng Hakbang sa
Diskriminasyon sa
Edad at Pagtatrabaho
na ginagamit ang
impormasyon ng
census.

Madali Ang Pagsagot sa Census 2000.
• Ang mga Census 2000 questionnaire ay madali lamang basahin at simpleng

sulatan o punuan. Upang matiyak na ang lahat ay kasama, gagawa kami ng
mga karagdagang form na makukuha sa Espanyol at iba pang wika.

• Upang matulungan ang mga tao na makumpleto ang kanilang mga form,
magbubukas ng mga Sentro ng Tulong sa Questionnaire.

• Ililista sa census questionnaire ang Isang libreng linya ng teleponong
pantulong na binubuo ng mga tauhang may iba-ibang wika.

Saan Man Kayo Naroroon, ang Census ay Makakarating sa Inyo.
• May mga indibidwal na nakatira sa isang estado sa panahon ng tagsibol, tag-

init at taglagas, pero lumilipat sa ibang estado na mas mainit ang klima sa
mga buwan ng taglamig. Itinuturing namin ang mga taong ito na nasa
“taunang pag-inog,” at dapat silang isama sa tirahan kung saan nila ginugol
ang karamihang panahon ng taon.

• Ang mga taong tumatanggap ng panandaliang pangangalaga sa mga
pangkalahatang ospital o mga pasilidad ng Veterans Affairs ay dapat isama sa
form sa kanilang karaniwang tirahan (ang kanilang bahay). Ang mga taong
tumatanggap ng pangmatagalang pangangalaga sa mga nursing home at
convalescent home ay isasama ng tagakuha ng census sa kanilang mga
pasilidad.

Maaari bang Magtrabaho sa Census 2000 ang mga Nakatatandang
May Sapat na Gulang?
Opo! Ang pagkuha ng trabahador mula sa komunidad ay isang mahalagang
bahagi ng istratehiya sa tagumpay ng Census 2000. Ang mga trabahador ng
census ay tumatanggap ng hanggang tatlong araw ng nakabalangkas, bayad na
pagsasanay sa pag-oorganisa ng trabaho, pagbabasa ng mapa, pagpuno ng mga
form, pag-interbiyu at pagharap sa mahihirap o mga hindi pangkaraniwang
sitwasyon. Magtatrabaho sila sa kanilang mga sariling komunidad na may pang-
araw-araw na aktibong pagtuturo mula sa isang superbisor. Bilang karagdagan sa
pagganap ng trabahong mahalaga sa komunidad, ang matatagumpay na
empleyado ay tatanggap ng isang liham mula sa Census Bureau na
nagdodokumento ng kanilang nakuhang kasanayan. Ang Census Bureau ay
aktibong naghahanap ng marurunong magsalita ng dalawang wika upang tumao
sa mga pasilidad at magsagawa ng census. Tumawag sa libreng (1-888-325-
7733) para sa karagdagang impormasyon tungkol sa mga trabaho sa Census
2000.

Ang Pagsagot sa Census ay Mahalaga, Madali at Ligtas.
Alinsunod sa batas, hindi maaaring ibahagi ng Census Bureau sa iba ang inyong
sagot, kabilang ang mga ahensiya sa welfare, ang Immigration and Naturalization
Service, ang Internal Revenue Service, mga korte, pulisya at militar. Sinumang
lumabag sa batas na ito ay maaaring tumanggap ng hanggang limang taon sa
bilangguan at multang $5,000.  Mabisa ang batas – ginawa ang pagproseso ng
milyun-milyong questionnaire sa mga taong 1990 nang walang pagsira ng pagtitiwala.

Para sa karagdagang
impormasyon tungkol sa
Census 2000, bisitahin ang
internet site ng Census Bureau
sa http://www.census.gov o
tumawag sa isa sa aming mga
Panrehiyong Sentro ng Census
sa buong bansa:

Atlanta 404-331-0573

Boston 617-424-4977

Charlotte 704-344-6624

Chicago 312-353-9759

Dallas 214-655-3060

Denver 303-231-5029

Detroit 248-967-9524

Kansas City 816-801-2020

Los Angeles 818-904-6522

New York City 212-620-7702
 o  212-620-7703

Philadelphia 215-597-8312

Seattle 206-553-5882

Kung kailangan ninyo ng Census
2000 questionnaire sa Tagalog,
hintayin ang liham mula sa
Census Bureau sa mga unang
araw ng Marso. Piliin ang wikang
gusto ninyo sa likod ng liham at
kaagad ipakoreo ito pabalik sa
Census Bureau. Ang question-
naire sa Tagalog ay darating sa
loob ng dalawang linggo.

Ang pagkuha ng
mga trabahador
mula sa komunidad
ay isang
mahalagang bahagi
ng istratehiya sa
tagumpay ng Census
2000.


